
COMUN: Al vëgn lascé alsavëi che les domandes do contribuc y aiüc 
economics por l'ativité ordinara tl ann 2024 a uniuns/assoziaziuns mëss 
gní dades jö te comun cina le vëndres, 29 de merz.  
I modui por la domanda é da ciafé sön la plata internet dl Comun 
www.comun.sanmartindetor.bz.it o te secretariat de comun. 
Domandes dades jö do le termo ne vëgn nia tutes en conscideraziun. 

SAN MARTIN

Al vëgn indô bel perié do le contribut por scialdé la dlijia, che vëgn trat ite
cun l'oferta tratan mëssa: 
- en sabeda 17 y domënia 18 de forá te calonia y 
- en sabeda 24 y domënia 25 de forá 
Al pó ince gní paié por banca IBAN IT 11 J 08010 58830 000304004922

Dër bel dilan dles ofertes gnüdes fates por la dlijia en recordanza 
dl defunt Leopold Flöss da Pepi y Romi Dejaco, da familia de Leo Crepaz, 
da familia Martin Rives y da Emma Costabiei.

LUNGIARÜ

I inviun dër bel düc, cis  i mituns y les mitans y les families da gní a tó pert 
ales Staziuns tratan le tëmp de Carsëma vigni vëndres dales 16.30. 

- - - - - - - -

Le grup jonil di stödafuch da San Martin mët tosc indô man cun süa ativité.
Düc i mituns dai 12 agn insö o che i complësc en chësc ann y ess interes 
da tó pert pó s'anunzié pro Dennis sot al numer 346 95 70 357. 

Al vëgn lascé alsavëi che tla Ciasa de Palsa él a desposiziun n pice 
apartamënt por le sorvisc dl “abité acompagné” por öna na porsona. 
Chësc é formé da na ciasadafüch abitabla, na ciamena y na duscia, de 
indöt 36 m2. L’apartamënt é ponsé por porsones che é autonomes, che á 
sura 65 agn, che é residëntes tla Val Badia da almanco 5 agn, che ó vire 
te na comunité y adoré i sorvisc dla Ciasa de Palsa, sciöche la spëisa, 
l’ativité tl tëmp lëde y d'ater. Por deplü informaziuns prëibel cherdé sö 
0474-524700. 

Museum Ladin Ursus ladinicus a San Ciascian: Laboratore creatif por 
mituns y mitans dla elementara en vëndres, ai 16 de forá, dales 15.00 ales
16.30. I liun y pastelnun adöm i “caldomorbidi” cun felter. Cina a 15 
partezipanc. Prisc: 5 € por möt/a. Prenotaziun por telefon 0474 524020    
o email prenotaziuns@museumladin.it

                   Plata dles Ploanies  
                   San Martin y Lungiarü

                   ploan siur Klaus Sottsas  344 15 54 055 - klsottsas@rolmail.net

                                                                    redaziun: anton.gasser@rolmail.net -  348 27 44 517 / 0474 523 194

11.02. - 18.02.24  n. 11
unitepastorala.org                                ultimo termo por comunicaziuns: jöbia, dales 20.00 

6a Domënia ia por l'ann B

Vangele do san Merch 1,40-45
Te chël tëmp él gnü n levrus da Gejù y periâ do aiüt; al s’à inslenè jö 
dan da d’ël y à dit: Sce tö ôs, este bun da fà ch’i vëgnes nët.
Gejù â compasciun impara; al à tignì fora la man, l’à aziché y à dit:
I ô che te varësces!Te chël momënt s’un é la levra sparida, y l’ël ê nët.
Gejù l’à ortié demez y ti à racomanè: Mët averda! No stè a ti al cuntè 
a zacai, mo va y móstrete al prou y porta dant en 
testemonianza por ëi le sacrifize de purificaziun 
che Mosè à scrit dant. L’ël s’un é jü y cuntâ te
vigni gaujiun ći che ê sozedü; al cuntâ intoronn 
döta la storia, tan che Gejù ne podô plü se lascè 
odëi te degöna cité;al se tignî mâ plü sö defora 
dles citês te posć sorënć. Impò gnô la jënt da 
d’ël da dlunch adalerch. 

Düc ciara da ne ti jí nia ti pîsc, mo Gejú ti vá pormez. Gejú ti tëgn ia süa man 
y l'azica. Chësc n'é nia da capi; al podess pö se taché la levra. N spavënt, 
al s'astila cuntra vigni regola. Mo cun la compasciun de Gejú devëntel indô na 
porsona. Nia da crëie. Ci che la jënt n'é nia buna da fá, él Chël Bel Dî che fej. 

Olache jënt stá dainciará, él Chël Bel Dî che se lascia pié ite dala meseria.  
Süa vijinanza mët indô adöm ci che ê despartí. La destanza é demez. N miraco!
Le levrus é emozioné da chësta incuntada. La man de na porsona sön la süa! 
Te chësta azicada él Chël Bel Dî, do che düc stô dalunc. 

Sce le corp vëgn aziché vëgnel ince aziché l'anima. A chësc n'ó Idî nia renunzié. 
Al á pié ite jënt y s'á lascé pié ite da d'ëra. Süa vijinanza cheriëia vijinanza danü. 
Y al azica la jënt cun süa parora. Insciö n'él tröc che sint süa bunté. 

Na gran ligrëza, Chël Bel Dî é dlungia! Chël levrus l'á sintida Val' de te ne n'él 
degügn bugn da se tigní por se instësc. Ganca ël. Insciö ál cunté inant che Idî l'á 
aziché y al n'á aziché d'atri. Al á cunté dla vijinanza de Dî, tres indô, cina incö.

mailto:prenotaziuns@museumladin.it

EDEMA SAN MARTIN LUNGIARÜ

Papa Jan Paul II° á orü combiné 
le De Mondial di Amará cun 
le De de recort de Santa Maria da Lourdes.
Te chël post él gnü nosta Uma dl cil 
a nes recordé ch'i sun ma n pez sön chësta tera
y che nosta dërta patria definitiva é le cil. 
A chësc travert messunse düc ciaré da rové. 
La löm che vëgn dal alt, dess nes daidé 
da capí la soferënza y la mort 
y da ti dé significat y valur. 
I orun perié nosta Signura plëna de bunté
ch'ara tëgnes süa odlada da uma 
sön vigni porsona amarada y sön süa familia
y les dëides da porté cun Gejú Crist
le pëis dla crusc. 
A d'ëra, ala Uma dl'umanité, 
orunse ti surandé i püri, i soferënc 
y i amará de döt le monn
y ponsé lapró dantadöt ai mituns che patësc.
Cun chisc sentimënc ves incorajëii 
da confidé demeztrú tl Signur. 

                          Papa Benedët XVI (2009)

11.02.24      Domënia Grassa

6a Domënia dl ann B
Santa Maria da Lourdes
De mondial di amará

  9.30 Corona por Anna Mairuntegger
10.00 Liturgia dla Parora

 7.50 Corona
   8.15 Gran Mëssa por la Comunité

        3a de sopoltöra de Regina Daporta
dl ann + Albino Daporta
dl ann + + Monica y Pire Daporta
dl ann + Serafin Canins

12.02.24
Lönesc
Luzian, Donata

 

13.02.24 
Dedolönesc - Carnescé
Adolf, Gisela

14.02.24 Dedemesaledema
CAPIUN
Ziril y Metode, Valentin

20.00 Mëssa 
cun imposiziun dl cënder

        en onur de S. Maria da Lourdes
         + frater Felix Ploner

+ siur Angel Morlang, dl ann

19.00 Liturgia dla Parora 
cun imposiziun dl cënder

15.02.24
Jöbia
Siegfried, Faustin

19.00 Sentada dl Consëi de Cöra

16.02.24
Vëndres
Iuliana, Filipa

18.30 Adoraziun chîta
19.00 Adoraziun de Carsëma

16.30 Les Staziuns
cun scolars y families 

17.02.24
Sabeda
Fondadus di Servic, Marzel

18.30 Mëssa prefestia
        de rengraz. fam. Carla y Alfred Verginer

2a de sopoltöra de Franz Planatscher
+ Maria Clara Verginer, dl ann
vis y def. fam. Franz Graffonara

 

18.02.24 
1a Domënia de Carsëma
Domënia dla Dlijia te ciasa
dales 19.00 sona les ciampanes

  9.30 Corona por Franz Planatscher
10.00 Gran Mëssa por la Comunité
   3a de sopoltöra de Leopold Flöss
   3a de sopoltöra de Anna Mairunteregger Mol.
   + Hannele Pedevilla Trebo, dl ann
   + + Giovanni y Teresa Flöss, dl ann

 7.50 Les Staziuns ciantades dal Cor
   8.15 Gran Mëssa por la Comunité
(p.Franz) dl ann + Giovanni Clara, Seres

+ Sepl Chiusura
+ Regina Daporta Mischi (dla Uniun)
+ + Maria y Paul Castlunger


